Олы Мишэ авыл жирлегенен 2011 елда эшлэгэн эше турында отчеты.

              Хормэтле президиум, килгән кунаклар hэм хормэтле авылдашлар.

      2011 нче ел ноябрь аенда үткән авыл җыенында ел дәвамында эшләгән эшләргә анализ ясалды. Ә буген үзебезне борчыган мәсәләләргә һәм алдыбызда торган бурычларга тукталырбыз.

  Олы Мишә Советы җирлегенә кергән авылларда барлыгы 231  хуҗалык, аларда 706 кеше яши. Шуларның 288е эш яшендә, 204 е пенсия яшендә, сугыш ветераннары 5, тол калганнар 6, сугыш вакытында эшләгәннәр 40 кеше.  2011 елда   2 пар никахлашты, 6 бала дөньяга килде, 10 кеше үлде,э  2010нчы  елда 5 бала туган, 7 кеше үлгән. 
Олы Мишә авыл Советы җирлегендә 14 яшьтән 30 яшькә кадәр 129 кеше, аларның  30-ы студент, авыл җирлегендә эшләүче яшьләр саны 49. 
   2 егетебез: Даутов Илдар, Шәйхиев Айдәр армия сафларында хезмәт итә. 2011 нче елда Гиниятуллин Фирзәр, Газизов Рәзил, Муллахметов Ришатлар армия сафларында хезмәт итеп, исән- сау әйләнеп кайтылар. Армия сафларына барудан качып йөрүчеләр юк.
    35 яшькэ кадәрле яшь гаиләләрдән яшәү урыннарын яхшыртуларын сорап 14 гариза керде. Без бу гаризаларны торак йортларны яхшырту комиссиясе белән карап,документларын тутырырга булыштык,алар Теләче муниципаль районы башкарма комитетында чиратта торалар. Бу программа буенча 2011 елда Гиниятуллин Ленар  гаиләсенә субсидия кайтты.
               Шушы ук елда барлыгы 16 кеше 2 750 000 сумлык льготалы кредит алды.

           Хәзерге вакытта яшь гаиләләр өчен район үзәгендә социаль ипотекага квартиралар төзелә. Теләгән кешеләргә районга барып чиратка басырга мөмкин. 

           Күп балалы гаиләләргә үзе яшәгән авыл җирлегеннән 6 сутыйдан алып 20 сутыйга кадәр бушка җир бирелә. Алар безнең җирлектә 12 гаилә. Алар авыл советына килеп җир бирүләрен сорап гариза язырга тиешләр. Җир алырга теләмәгән очракта да, җир алмыйм дип гариза язырга кирәк булачак.
         Җирлек советы терреториясендәге 231 йортның  155е регистрация үткән. Күпчелек хуҗалыклар, бу эшнең кирәклеген аңладылар, әле шул ук вакытта бөтенләй тотынмаган хуҗалыклар да бар. Барлык йорталар да регистрация үтеп бетәргә тиеш. Бу беренче чиратта халыкның үзенә кирәк. Чөнки йорт төзү өчен кредит алсаң да, йортны сатсаң да,икенче кеше исеменә күчерсәң дә, пропискага керсәң дә, торак – комуналь хезмәтләргә субсидия алу өчен дә йортның регистрация үткән булуы кирәк.

     Барыбызны да борчыган тагын бер нәрсә –урамда йөргән хуҗасыз этләр. Прокаратурадан килгән постановление буенча да  урамда  йөргән бәйсез этләрне бетерү бурычы куелды, хәзерге вакытта урамда бәйсез йөрүче этләр юк.

     Авыл араларындагы һәм урам эчендәге юлларны, кардан арындырып, чистартып торырга тырышабыз.

     Сентябрь аенда башланып киткән, Казанда Чех базарында бара торган ярминкәгләрдә һәрвакыт үзебездә булган авыл хуҗалыгы продукцияләре алып барып катнашып киләбез.
       Алдагы җыенда пожарный машинасы буенча сорау бирелгән иде, безнең җирлеккә шушы көннәрдә ЗИЛ – 130 янгын сүндерү машинасы кайтачак.
               Олы Мишә жирлегендә халыкка 3 кибет хезмәт курсәтә. Кибетлэрдэ халыкка кирәкле барлык товарлар да бар. Кондәлек ипи hэм калган товарлар кайтып тора. Авылнын киләчәге – мәктәп, диләр. Бугенге кондэ Олы Мишәдә 11 еллык мэктэп унышлы гына эшлэп килэ, анда 90 бала белем ала.Мэктэп кадрлар белэн тулысынча тээмин ителгэн.Хәзерге көндә, 4 авылдан йореп укучыларны  автобус йөртә.  Балаларга белем hэм тэрбия биру эшлэре белэн 3 башлангыч мэктэп, 1 ясле бакчасы, 1 китапханэ шөгыльлэнэ, барысы да эшче кадрлар белэн тәэмин ителгэн. Барлык мәктэпкә дэ косметик ремонт ясалды hэм ягулык белэн тээмин ителде. Мэктэплэрдэ татарча көрэш, футбол,шахмат-шашка тугэрэклэре унышлы гына эшлэп килэ.
     Шушы көннэрдэ Илдус Фатихович Олы Мишә урта мәктәбендә ремонт үткәрү өчен 1 миллион акча бүлеп бирергә вәгдә итте. Әгәрдәбу акча мәктәпкә бирелеп ремонт эшләре башкарылса, без Сезгә бик рәхмәтле булыр идек.

     Моңа кадәр Олы Мишә һәм Тубэн Саурыш авыллары мәчетләрендә генә азан тавышлары ишетелсә, бүгенге көндә Олы Саурыш авылында да  күптән көтелгән азан тавышы яңгырый. 105 кешедән торган 45 хуҗалыклы авылда заманча җиһазландырылган имам йортын салдыруны, акчалата ярдәм итүне башка дин, башка милләт кешесе Сербияле Видан Михайлович үз өстенә алды. 2011 елның июнь башында куркып кына, мәчет төзелешенә тотындык. Фундамент салу өчен таш таба алмадык, ул вакытта әле таш карьералары ачылмаган иде . Вильданов Айрат һәм үзем өйдә булган ташларны алып барып эшне башлап җибәрдек. Фундаментын, стеналарын Фатхуллин Айназ, Гилязиев Равил, Фатихов Айнур өйде. Җыештыру эшләренә авыл кешеләре булыштылар. Мәктәп балалары белән стена арасына керамзит салдык. Төзелеш материалларын ташуны, шундагы төзүчеләр белән идәрә итүне Маннапов Алмаз үз өстенә алды. Июнь аенда нигез салына башлаган мәчет 2 нче ноябрь көнне ачылды. Мәчет төзелешенә барлыгы 2 198 000 сум акча тотылды. Бу төзелештә катнашучыларга авыл халкы һәм үз исемемнән рәхмәт белдерәм!

    Сербияле Видан Михайлович шушы авылдагы башлангыч мәктәпне һәм медпунктны да ремонтлатты. Бу ремонт эшләренә барлыгы 345 000 сум акча тотылды. Олы Саурыш авылы клубына музыкальный центр алып бирде. Видан Михайлович Олы Саурыш авылына 2 558 000 сум акчалата ярдәм күрсәтте.
             Яз көне,май айларында өмәләр ясап, зиратлар чистартылды. Җэнэй авылында быел  спонсор Гәптелкадыйр абый һәм аның хатыны Наҗия апа ярдэме белэн  зиратны эйлэндереп алу очен тимер торба-баганалар,тимер җепсэлэр хэм сетка кайтартылды.Авыл кешелэре коче белэн Яна капка ясалды,баганаларны утыртып, җепсэлэрне беркетеп куйдылар. Мәскәү шәһәрендә яшәүләренә карамастан, алар шушы зиратны яңарту  өчен 230 000 мең сум акчалата ярдәм күрсәттеләр. Зиратны төзекләндерү эшендә катнашучыларга, үзләре монда булмасалар да Габделкадыйр абый гаиләсенә авыл кешеләре исеменнән зур рэхмэт белдерэсе килэ!

   Безнен Олы Мишә урман буенда, Изгеләр чишмәсе бар. Ул чишмә тау астындагы елга буена урнашкан. Шушы авылда туып, хәзерге вакытта Казан шәһәрендә яшәүче Миннегалиев Ильсур белән сөйләшеп, чишмәгә таштан фундамент салып металл сайдингтан бура итеп ясалды, түбәсе ябылды. Тимердән 14 метр озынлыктагы баскыч ясалды, ә тау өстенә шулай ук сайдингтан бура ясалды, ял итү урыны әйләндереп алынды. Ильсур бу эшләрне шимбә һәм ял көннәре үзе кайтып,авыл кешеләре, туганнарыбелән эшләде. Бу чишмә төзелешенә 135 мең сум акча тотты. Ильсур Нургалиевич авылдашларына һәр вакыт булышырга тырыша, аңа бик зур рәхмәт.
  Олы Мишә җирлегендә 3 авылда да медицина пунктлары  эшли, аларда 3 медицина хезмәткәре хезмәт күрсәтә.Түбән Саурыш авылында яңа медпункт төзү планлаштырыла. Олы Мишә авылында 1 балалар бакчасы эшли,анда 18 бала тэрбиялэнэ, җәй көне косметик ремонт эшләре башкарылды. 2012 елда газ кертү эшләре артыннан йөрисе була. 4 авылга 1 мэдэният йорты, 2 авыл клубы хезмәт күрсәтә. Клубларда эле эшне җанландырасы бар. 
   Авылларның уңышлы яшәвенең бер чыганагы – шәхси ярдәмче хуҗалыкларның яки гаилә фермаларының үсеше.  

Район җитәкчесе Зарипов Илдус Фатихович авыл жирлеге башлыкларына авылларда гаилә фермалары булдыруны бурыч итеп куйды. Безнен жирлектэ:
             1.   Гиниятуллин Ленар (сөтчелек фермасы төзеде һәм дәүләттән семья фермасы төзү өчен 750 000 матди ярдәм алды). 27 нче январьдә район җитәкчеләре,авыл җирлеге башлыклары, авыл хуҗалыгы министырлыгы вәкиле катнашында, гаилә фермалары төзү буенча семинар уку үткәрелде һәм Гиниятуллин Ленарның гаилә фермасында булып, аның эшчәнлеге белән таныштылар. Бүгенге көндә бу фермада 20 баш савым сыер, 5 үгез асрала. 
        Гиниятуллин Ленар 50*50 программасына кереп, тирес чыгару  һәм саудыру җайланмасы сатып алып урнаштырды.
              2.Гасимов Жаудат сарыкчылык гаилә фермасы ачты, дәүләттән 250 000 мең субсидия алды.
             3. Җәнәй авылында Дәвлетшина Лилия кортчылык буенча гаилә фермасы ачты.
             4. Фатхуллин Айназ (Сарыкчылык буенча гаилә фермасы төзи)

              Бу семья фермалары тиешенчә документлаштырып ачылса, безнен авылларыбызга юл керәчәк, һәм шактый кешегә эш урыннары булачак.

  Ил табынын баетуда кумәк хуҗалык белән беррәттән,шәхси хуҗалыклар да үзләреннән зур өлеш кертә. Сөт, ит кебек авыл хуҗалыгы продуктлары сатып, алар үзләренең гаилә бюджетларын ныгыталар. Олы Мишә җирлегенә кергән авылларда 2010 нчы елда: 274 мөгезле эре терлек булса, 2011 нчы елда 350 мөгезле эре терлек,  2010 нчы елда 148 сыер булса, 2011 нчы елда 150 сыер асралды. 1052 сарык, 1517 кош-корт, 150 баш умарта, 250 баш куян асрала.

   Шәхси хуҗалыклардан 2010 нчы елда 206 283 кг.сөт  җыйналса, 2011елда 233 869 кг сөт дәүләткә тапшырылган. Һәм шушы сөттән шәхси хуҗалыкларга2 202 496 акча кергән.              Безгә, авыл җирлеге башлыкларына,шәхси хуҗалыкларда мөгезле эре терлекне һәм сыерларны арттыру бурычы куелды. Терлекне асрау авыр булса да, гаилэ бюджетына күпмедер акча кертә. Безнең жирлектэ дэ берничә баш сыер асраучы хужалыклар  бар:  
1 Файзуллина Мөнирә   11 баш сыер, 3 баш үгез. 
2.  ХайретдиноваТәхия 3 баш сыер, 4 баш үгез.      
3. Мухаметов Альберт 3 баш сыер, 3 баш үгез.
4. Сәхәбиева Люция 3 баш сыер, 2 баш үгез.
 5. Зәкиева Гөльназ 3 баш сыер, 5 баш үгез асрый.
  15 хуҗалык икешәр баш сыер асрый.

      Безнең хуҗалыкта барлыгы 25 кеше үз пай җирләрен алып печән, икмәк һәм бәрәңге үстерү белән шөгыльләнэ. Барлык шәхси хуҗалыкларда 315 га пай җирләре кулланыла. Шушы басуларны суктырып алу өчен комбайн, печәннәрен чабу өчен  хуҗалыкларда 12 ләп косилка,шәхси хуҗалыкларда 49 трактор бар. 

       2011 елда авылларнын чисталыгын тәэмин иту йозеннэн урамнарны чуп-чардан арындыру, юл буйларындагы,койма кырыйларындагы чуп улэннэрен юк иту буенча өмэлэр оештырылды. Лэкин яз коне hэр хужалыкка чисталыкны саклау буенча кул куйдырып йоругэ карамастан, урамнарга, елга башларына, тыкрыкларга чуп-чар ташлау очраклары hаман кабатлана. 
  2011 елда Олы Мишэ авылында чуп жыю машинасы хужалыктагы чуплэрне график нигезндә җыеп китә.
  Спорт – сәламәтлекнең нигезе, диләр. Авыл җирлегендә мәктәп белән берлектә яшьләр һәм балалар белән күп кенә спорт чаралары үткәрелә. Ел дәвамында,районда булган барлык спорт ярышларында,командалар алып барып,катнашып киләбез. Олы Мишә авылы элек-электән үзенен көрәшчеләре белән дан тота. Авыл җирлегендә һәр елны Наил Хамидуллин призына татарча көрәш бәйгесе үткәрелә.28 нче январьдә, татарча көрәш бәйгесендә 10 команда катнашып 90 көрәшче төрле үлчәүдә көч сынаштылар. Көрәш бик киеренке үтте, чөнки һәрбер командаларда да көчле көрәшчеләр куп иде, кубокны  егетләребез беренче урынны алып, быел да күчмә кубокны үзебездә саклап калдылар. Җиңүче команда Җәүдәт Гасимов фермер хуҗалыгында үскән тәкә белән бүләкләнде.

      Ярышларның  абсолют батыры булып Илдар Мараков танылды аңа район башлыгынң беренче урынбасары, авылдашыбыз   Айрат Гыйлванович үз исеменнән тәкә тапшырды. Бу көн Наил абыйның 72 яшь тулган көне иде. Илдус Фатихович җитәкчелегендә өенә төшеп аның хәлен белеп, истәлекле бүләкләр тапшырдык.
        Хәзер инде 2012 нче елның да бер ае тәмамланды. Алдыбызда зур эшләр, зур планнар тора:
· Авылларда тулысынча чисталык һәм тәртип булдыру.

· Хуҗасыз йортларны сүтеп алып, ул җирләрне яңа йорт төзүчеләргә бирү.

· Авыл урамнарындагы юлларның төзеклеген саклау, ремонтлау.
· Олы Мишә авылындагы чишмәне төзекләндерү.
· Түбән Саурыш авылындагы чишмәнең бурасын алыштыру.
· Олы Мишә авылында яңа су трассасын сузуны һәм 
· Түбән Саурыш авылында яңа медпункт салуны дәүләт программасына кертү. 
· Җәнәй авылы таудаыгы чишмәдән төшә торган су куллана иде, соңгы айларда су килми башлады
  2011 нче елның декабрендә булган  сайлауларда, безнең җирлек халкы актив, бердәм катнашты. Сайлаучыларга үземнең рәхмәтемне белдерәм.

   Хәзерге вакытта 4 нче март Россия президентына сайлауларга хәзерлек эшләре алып барабыз. Мин безнен Олы Мишә авыл җирлеге халкы сайлауларда актив катнашырлар дип ышанып калам.
Эшлисе эшләр күп. Бергәләшеп, киңәшләшеп эшләгәндә генә авырлыкларны җиңеп була.
      Алдыбызда торган 2012 енче ел яхшы, уңышлы, имин елларның берсе булсын. Авылларыбызда халык бүгенге кебек тыныч, матур тормышта яшәсен. Барыбыз да сау-сәламәт, бәхетле булып, матур тормышта яшик.

   Игътибарыгыз өчен рәхмәт!

